
TALABA VA О‘QUVCHILARNING  
KAMOLOTIDA MA’NAVIY - MA’RIFIY 

TADBIRLARNING AHAMIYATI

Annotatsiya: Ushbu maqolada ma’naviy-ma’rifiy tadbirlar keng ommani ma’naviy va ma’rifiy jihatdan tarbiyalash, ularning 
umumiy ma’naviy saviyasini yuksaltirish, ijodiy qobiliyatlarini rivojlantirish, bо‘sh vaqtlarini samarali о‘tkazishga kо‘mak 
beruvchi tadbirlar tizimi sifatida ifodalangan.  

Kalit sо‘zlar: ma’naviy-ma’rifiy tadbirlar, ma’naviy-axloqiy tarbiya, ta’lim-tarbiya, ezgulik va mehr-oqibat, ulug‘vorlik va 
gо‘zallik, vijdoniylik va mehr-shafqat, milliy tarbiya, milliy goya.
Аннотация: В данной статье духовно-просветительские мероприятия выражены как система мероприятий, 
которые помогают воспитывать широкие слои населения в духовно-просветительском плане, повышать их общий 
духовный уровень, развивать творческие способности, эффективно проводить свободное время.

Ключевые слова: духовно-просветительские мероприятия, духовно-нравственное воспитание, воспитание, добро 
и доброта, величие и красота, совестливость и сострадание, национальное воспитание, Национальная идео-
логия.
Abstract: In this article, spiritual and educational activities are expressed as a system of activities that help educate broad 
sections of the population in spiritual and educational terms, increase their overall spiritual level, develop creative abilities, 
and spend their free time effectively.

Key words: spiritual and educational events, spiritual and moral education, education, goodness and kindness, greatness 
and beauty, conscientiousness and compassion, national education, National ideology.

K I R I S H
Mamlakatimizda ma’naviy-ma’rifiy ishlarni tizimli tashkil etish, bu borada amalga oshirilayotgan chora-tad-

birlarning samaradorligini oshirish, aholi, ayniqsa, yoshlarning intellektual salohiyati, ong-u tafakkuri va dunyo-
qarashini yuksaltirish, mafkuraviy immunitetini mustahkamlash, vatanparvarlik, xalqqa muhabbat va sadoqat 
tuyg‘usi bilan yashaydigan barkamol avlodni tarbiyalashga alohida e’tibor qaratilmoqda. 

Xususan, Prezidentimiz Shavkat Mirziyoyev о‘z nutqlarida: “Agar jamiyat hayotining tanasi iqtisodiyot 
bо‘lsa, uning joni va ruhi ma’naviyatdir. Biz yangi О‘zbekistonni barpo etishga qaror qilgan ekanmiz, 
ikkita mustahkam ustunga tayanamiz. Birinchisi – bozor tamoyillariga asoslangan kuchli iqtisodiyot. 
Ikkinchisi – ajdodlarimizning boy merosi va milliy qadriyatlarga asoslangan kuchli ma’naviyat”, – deb 
ta’kidlab о‘tdilar. 

Yurtimizda ma’naviy-ma’rifiy ishlarga juda katta strategik masala sifatida qaralib kelinmoqda. Mam-
lakatimizda amalga oshirilayotgan islohotlarning deyarli, barchasi shu yurtda istiqomat qilayotgan insonlarning 
orzu-istaklarining rо‘yobi uchun qilinayotgan ishlardir, deb qarasak, bizningcha, tо‘g‘ri bо‘ladi. Barkamol 
avlod, komil inson, yosh avlod tarbiyasi kabi vazifalar aynan ma’naviy-ma’rifiy faoliyatni tashkil etish orqali 
amalga oshiriladigan jarayonlardir. Bu jarayonlarning barchasining markazida insonlarning farovon hayot 
kechirishlari, xalqimizni ehtiyojlarini qondirish, ularning yaxshi yashashi, sharoitlarini yaxshilash kabi vazifalar 
yotadi. Ayniqsa, yoshlar tarbiyasida bu faoliyatning muhimligini unutmasligimiz lozim. Zero, davlatimiz rahbari 
aytib о‘tganlaridek, “barkamol avlodni shakllantirish, yoshlarni ma’naviy-axloqiy va jismonan sog‘lom 
etib tarbiyalash, ularni olib borilayotgan islohotlarning faol ishtirokchisiga aylantirish”  kabi masalalar 
ma’naviy-ma’rifiy soha xodimlari oldidagi katta ma’suliyat yuklaydi. Shunday ekan, insoniy omilga e’tibor bilan 
qarash, unga alohida shart-sharoit yaratib berish, rag‘batlantirishdan jamiyatga kо‘p foyda kelgani kabi iste’dod 
egalarini izlab topish, tarbiyalash, ularga shart-sharoit yaratib berish ijtimoiy ahamiyatga molik ishdir. Bundan 
jamiyatning barcha a’zolari manfaat kо‘rish bilan birga jamiyatimizning ma’naviy darajasini kо‘rsatuvchi belgi-
lardan biri deyishimiz ham mumkin.

Quldoshev Asliddin Tursunovich 
Samarqand davlat arxitektura qurilish 
universiteti dotsenti, f.f.d.

Bakirov Feruz Sayfullo о‘g'li 
Shahrisabz davlat pedagogika instituti magistri

О‘
О‘



459https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, iyun.  № 6-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
SM A V Z U G A  O I D  A D A B I Y O T L A R  S H A R H I

Manbalarda, “Ma’rifat (arabcha «arafa» ‒ «bilmoq» sо‘zidan) ‒ ta’lim-tarbiya, iqtisodiy, siyosiy, falsafiy, 
diniy g‘oyalar majmui asosida kishilarning ong-bilimini, madaniyatini о‘stirishga qaratilgan faoliyat”, ‒ deb 
berilgan. “Ma’rifat” tushunchasi bilish, bilim, ma’lumot, tanish, tanishish ma’nolarida ham qо‘llanilib kelinmoqda. 
Darhaqiqat, uning ma’nosi bilimdir. Atama sifatida esa u tabiat, jamiyat va inson mohiyati haqidagi turli-tuman 
bilimlar, ma’lumotlar majmuasini bildiradi. Ma’rifat degani bilimli, muayyan sohada ma’lumoti bor, degani bо‘lib, 
insonparvarlik ma’naviyati zaminidagina о‘z mohiyatiga ega bо‘ladi. Kishilarning bilimini, madaniyati oshirishga 
qaratilgan ta’lim-tarbiyaga ham ma’rifat, deb ham qaraladi. Bu sо‘z ilm-u urfon ma’nolarida ham ishlatiladi. 
Ma’rifat tushunchasi kengroq ma’noda qо‘llanilib, bilim va ma’naviyatni yoyish va yuksaltirishning hamma tur-
lari va sohalarini о‘zida mujassam qilgan. Bu ikki sermazmun tushunchalarning birga qо‘llanishi ta’lim-tarbiya 
masalalarining barcha jihatlarini, odob, ahloq, tarbiya, о‘qish, bilim olish, о‘rganish, mutolaa qilish, ilmli bо‘lish, 
jamiyatga nafi tegadigan inson bо‘lish va h.k. kabi qarashlar, fikrlarni о‘zida qamrab oladi.

Axloq esa shaxsning xatti-harakatlari, yurish-turishi, turmush tarzi, hayot kechirish tamoyillari, qoidalari, 
ijtimoiy munosabatlar mazmunini ifodalaydi. Axloq ijtimoiy hodisa sifatida jamiyat ma’naviyruhiy hayotida о‘ziga 
xos о‘rin tutadi. «Axloq» (lotincha – xulq-atvor ma’nosini bildiradi) ijtimoiy ong shakllaridan biri bо‘lib, ijtimoiy 
munosabatlar hamda shaxs xatti-harakatini tartibga soladigan qonun-qoidalar majmuidir. Axloq – ma’naviyat-
ning tarkibiy qismi sifatida shaxs kamolotining yuqori bosqichi sanaladi. Axloq, axloqiy me’yorlarsiz shaxsning 
ruhiy va jismonan yetukligining mezoni bо‘lgan ma’naviy kamolotga erishib bо‘lmaydi. Shuning uchun ham 
ma’naviy-axloqiy tarbiyada uzviylik, aloqadorlik dialektik xarakterga ega bо‘lib, shaxsning ma’naviy-axloqiy 
shakllanishida muhim sanaladi.

Ta’lim-tarbiyaviy jarayonda ma’naviy-ma’rifiy tadbirlarni qо‘llash nazariyasi va amaliyotini joriy etish 
muam molarini о‘rganish borasidagi tadqiqot ishlari mamlakatimizda A.A.Abduqodirov, M.Aripov, U.Sh.
Begimqulov, F.M.Zakirova, R.J.Ishmuxamedov, Q.T.Olimov,  D.Saydahmedova, N.Taylaqov, O.H.Tо‘raqulov, 
B.O.Ernazarova,  M.N.Tsoy, A.G‘.Hayitovlar tomonidan olib borilgan.  

MDH davlatlarida ma’naviy-ma’rifiy tadbirlarni ta’lim-tarbiyaviy  jarayonda qо‘llash masalalari A.Andreev, 
V.M.Kolikova, A.Koryakina,  O.Osipova, V.Paramzina, E.Polat, A.V.Smirnov, E.S.Cherkasova, A.Shabanov 
va boshqalar tomonidan tadqiq qilingan.

T A D Q I Q O T  M E T O D O L O G I YA S I
Ushbu tadqiqot ishlarini amalga oshirishda ilmiy tadqiqot metodologiyasida keng qо‘llaniladigan usullardan 

foydalanildi. Talaba va о‘quvchilarning ma’naviy kamolotida ma’naviy-ma’rifiy tadbirlarni ta’siri tendensiyalarini 
о‘rganishda umumiylikdan individuallikka va aksincha tartibda deduksion yoki induksion usullardan foydala-
nish samara bersa, abstrakt-mantiqiy fikrlash usuli esa jarayonni tizimli tahlil qilishda ahamiyatlidir. Ilmiy tahlil 
jarayonida ana shu ilmiy tadqiqot usullaridan, xususan, kuzatish, umumlashtirish, guruhlash, taqqoslash, tahlil 
qilishda esa sintez va tahlil usullarini keng foydalanildi.

T A H L I L  V A  N A T I J A L A R
Barchamizga ma’lumki, ma’naviy-ma’rifiy tadbirlar keng ommani ma’naviy va ma’rifiy jihatdan tarbiyalash, 

ularning umumiy ma’naviy saviyasini yuksaltirish, ijodiy qobiliyatlarini rivojlantirish, bо‘sh vaqtlarini samarali 
о‘tkazishga kо‘mak beruvchi tadbirlar tizimini ifodalovchi tushuncha hisoblanadi. Ma’naviy-ma’rifiy ishlar maz-
muni, maqsad-muddaolari har bir zamon va makonning ijtimoiy, siyosiy, iqtisodiy, madaniy-ma’rifiy, g‘oyaviy, 
mafkuraviy xususiyatlariga chambarchas bog‘liq holda shakllanadi. Ma’naviy-ma’rifiy ishlar tushunchasi keng 
ma’noda о‘quv muassasalari ta’lim-tarbiya maskanlari, klublar, axborot-resurs markazlari, madaniyat va istirohat 
bog‘lar faoliyatini qamrab oladi. Bunda muzey, kinoteatr, teatr va boshqa madaniy-ma’rifiy muassasalar, shu-
ningdek, OAV (gazeta, jurnallar, Internet, radio, TV) muhim о‘rin tutadi.

Vaqtlar о‘tishi bilan ma’naviy-ma’rifiy ishlar muassasalarining keng tarmog‘ining tashkil etilishi, ularning 
о‘sishi va takomillashuvi bilan unga rahbarlik qilish jarayoni ham mukammallashib borgan. Inson dunyoqarashini 
shakllantirish, ma’naviy-axloqiy tarbiya, g‘oyalar targ‘iboti, iqtisodiy bilimlarning ilmiy-texnikaviy targ‘ibot-tash-
viqoti, estetik va jismoniy tarbiya, badiiy havaskorlik, madaniy dam olishni tashkil etish, yosh iste’dodlarni 
har tomonlama qо‘llab-quvvatlash ma’naviy-ma’rifiy ishlarining turli yо‘nalishlaridir. Ezgulik va mehr-oqibat, 
ulug‘vorlik va gо‘zallik, vijdoniylik va mehr-shafqat, boshqalarga hurmat hamda tabiat bilan uyg‘unlikni saqlash 
kabi ma’naviy xislatlar har bir kishiga asta-sekin, tadrijiy ravishda ma’naviy-ma’rifiy ishlar orqali singdirib boriladi. 
Ma’naviy-ma’rifiy ishlar jarayonida о‘quv va klub muassasalarida an’anaviy shakllar (suhbat, muloqot, ma’ruza, 
spektakl, konsertlar, she’rxonlik) bilan birga mavzuli kechalar, kitobxonlar konferensiyalari va boshqa tadbirlar 
uyushtiriladi. Ma’naviy-ma’rifiy ishlar bо‘yicha mutaxassislar universitetlar, pedagogika va madaniyat institutlari, 
madaniyat va san’at kollejlarida tayyorlanadi.

Odatda ma’naviy-ma’rifiy tadbirlar ta’sirchanligi va samaradorligi – joylarda amalga oshirilayotgan ma’naviy-
ma’rifiy tadbirlarning tarbiyaviy ishlardan kutilgan natijaga erishilgani bilan  ifodalanadi. Shu soha xodimla-
rining faoliyati va tarbiyaviy salohiyatidan unumli foydalanish darajasining kо‘rsatkichi ham asosiy omillardan 
biri hisoblanadi. Bu maqsadga erishish uchun ma’naviy-ma’rifiy tadbirlarni ta’lim jarayoni bilan uyg‘unlashtirish 
va ulardan samarali foydalanish muhim ahamiyatga ega. Ta’lim-tarbiya jarayonida ma’naviy-ma’rifiy tadbirlar 
samaradorligiga ta’sir о‘tkazuvchi omillarning harakat qilish mexanizmlari va xususiyatlarini aniqlash, ulardan 
unumli foydalanish, ma’naviy-ma’rifiy tadbirlar orqali yoshlarni milliy va umumbashariy qadriyatlarga sadoqat 
ruhida tarbiyalash g‘oyat muhim ahamiyat kasb etadi. Inson shaxsi shakllanishida tarbiya ustuvor ahamiyatga 
ega bо‘ladi. Umuman aytganda, tarbiya ta’lim berish jarayonining barcha ma’rifiy majmuasini ham vazifasini 
ham о‘z ichiga oladi. Har qanday ta’lim, tarbiya bilan uyg‘unlashgandagina yetuk ma’naviyatga zamin bо‘ladi. 
Tarbiya, xususan, milliy tarbiya haqida sо‘z borganda, bu tushunchaning mohiyati ustida alohida tо‘xtab о‘tish 
lozim. Tarbiya sо‘zi asli arabcha bо‘lib, «parvarish qilish, ta’lim berish, о‘rgatish» degan ma’noni anglatadi. 
Tarbiyachi esa yuqoridagi maqsadlarni amalga oshiruvchi shaxsdir. Mukammal tarbiya berish ma’naviy kamo-
lotning barcha jabhalarini rivojlantirish uchun subyektiv omil bо‘lib, unga asos ham yaratadi. Shuning uchun 
hamma davrlarda ham tarbiyachilar yoshlarni axloqi va odobi, iymoni va vijdoni, bilimi hamda malakasini davr 
talablari va ehtiyojlari bilan uyg‘unlashtirib shakllantirishga harakat qilganlar. Shunga kо‘ra, “har qanday tarbiya 
jarayoni oxir-oqibat, о‘z maqsad va mohiyatiga kо‘ra g‘oyaviy tarbiyadir. Suningdek, ma’naviy-ma’rifiy tadbirlar 
samaradorligi yuqori bо‘lishi uchun ularni tayyorlash va о‘tkazish jarayonida yoshlarda tarbiya va о‘zini о‘zi tar-
biyalash hissini shakllantirish va rivojlantirish tashkilotchining diqqat markazida bо‘lishi lozim. Ta’lim tizimidagi 
ma’ruza, amaliy mashg‘ulotni ma’naviy-ma’rifiy tadbirlar bilan uyg‘unlashtirish, bir tomondan, ta’lim samarador-
ligini oshirsa, ikkinchi tomondan, ta’lim va tarbiyaning uzviyligini ta’minlashga xizmat qiladi. Ma’naviy-ma’rifiy 
tadbirlarni tayyorlash hamda о‘tkazishga yoshlarni keng jalb qilish ularda Vatanga muhabbat hissini uyg‘otadi 
va bu holat о‘tkazilgan tadbirning tarbiyaviy samaradorligini yanada oshiradi. Ma’naviy-ma’rifiy tadbirlardan 
ma’naviy-axloqiy tarbiyada samarali foydalanishning muhim sharti shuki, bunda har bir kishining xususiyatlari, 
muayyan voqea-hodisaga nisbatan fikri qay darajada shakllanganini hisobga olish lozim.

X U L O S A  V A  T A K L I F L A R
Ta’lim muassasalarida ma’naviy-ma’rifiy tadbirlarni rejalashtirish, tashkil qilish, tayorlash va о‘tkazishga 

talaba yoshlarni keng jalb qilish ayniqsa mavzu tanlash, reja tuzish, ssenariy tayorlash, tadbir о‘tkaziladigan 
xonalarni jihozlash kabi yumushlarni talabalarning о‘zlariga topshirish lozim. Ma’naviy ma’rifiy tadbirlar sama-
radorligining oshishi о‘quv yurtlarida о‘tkaziladigan ma’naviy-ma’rifiy tadbirlarning reja va ssenariylari professor 
о‘qituvchilar yoki о‘quv yurti xodimlari tomonidan tuzilgan taqdirda ularni talabalar muhokamasidan о‘tkazish 
va muhokama jarayonida bildirilgan fikrlarni inobatga olishga ham bog‘liq ma’naviy-ma’rifiy tadbirlar sama-
radorligini oshirish maqsadida о‘quv yurtlarining ma’naviy-ma’rifiy muassasalar bilan hamkorligini mustahka-
mlashning ahamiyati katta. Bunday hamkorlik, bir tomondan, manaviy-ma’rifiy tadbirlarning ta’sirchanligi va 
samaradorligini oshirishga kо‘maklashadi. Qolaversa, ma’naviy-ma’rifiy tadbirlar samaradorligi tadbirlarning 
mazmunan milliy ma’naviy-axloqiy qadriyatlarimiz, milliy goya va madaniyatimiz, ma’naviy merosimiz bilan 
uyg‘un holda hamda zamonaviy shakllar va interaktiv usullar asosida tashkil etishga bog‘liq.

